
iaki nong shong shong ha ki thain khappud 
Meghalaya-Assam” la ong u Bah Lurshai.

“U Symbud Myntri Rangbah ula kular ban iakren 
bad u Chief Secretary ka Assam ban bthah ba ki ophisar 
ka Sorkar Assam kim dei ban pynbor ia ki nongshong 
shnong ka Meghalaya ban pynrung kyrteng ha ka 
jinglum khanasamari” ula ong.

U Bah Lurshai ula ong ba ki nongshong shong jong 
ka shnong Kampaduli, Noapara bad Bangjen West Khasi 
Hills kila dep pynrung kyrteng haka jinglum khana 
sumari jong ka Meghalaya namar kata ki pyrshah jur 
iaka jingwan ki ophisar ka Sorkar Assam.

U Symbud Myntri Rangbah ka Jylla u Bah Prestone 
Tynsong ula ong ba ula bthah ia u Chief Secretary bad 
Director General of Police ban shong bishar haba iadei 
bad ka jingdawa buh ktem Pulit ba shipor ha ki thain 
Langpih West Khasi Hills.

U la iathuh ba kila don lypa 2 tylli ki ktem Pulit ne 
Border Outpost ha ki thain Langpih, kata kawei ha 
Langpih bad kawei pat marjan bad ka Jylla Assam.

U Bah Prestone ula ong, ba ula bthah ia u Chief 
Secretary ban iakren shwa bad u Chief Secretary ka Jylla 
Assam ban iapynbeit halor ka jingkynnoh wan rung 
jubor ki ophisar ka Sorkar Assam.

“Lada ki ophisar na baroh artylli ki Jylla kim lah 
pynbeit, yn pynbeit shwa ha ka kyrdan Myntri Sorkar 
bad hadien kata yn pynbeit ha ka kyrdan Myntri 
Rangbah Jylla” la ong u Bah Prestone.

Haba iadei bad ka jingdawa buh ktem Pulit, u 
Symbud Myntri Rangbah ula ong “Ia kata ngan sa 
shong bishar hynrei nga la bthah ia Chief Secretary bad 
Director General of Police ban shong bishar halor kane”.

Facilitation Center namar ba la lap ïaki jaka treikam 
jong ka Facilitation Center lane ki kamra la tei pynrit, 
katba ka jaka bam lane ka Food Court pat ka long kaba 
heh. U Bah Ferdynald Kharkamni ula iathuh, ha u snem 
2020, la rai ban pynlong ïa ka Facilitation Center kum 
ka jaka ban pyrkhing ïa ka jingrung bad ka jingmih 
jong ki briew kiba wan na shabar ka jylla Meghalaya. 
Ka jingthmu ka long ban pynbeit bad pynkhlaiñ ïa ka 
rukom peitngor ïa ki briew kiba wan rung shapoh ka 
jylla, da kaba buh lang ïa ki tnad treikam jong ka Sorkar 
bapher bapher hapoh kane ka jaka.

U la pynshai ruh ba ka Tnad Tourism kan peit ïa ki kam 
kiba ïadei bad ki nongwan jngohkai, katba ka Tnad Labour, 
lyngba ka Meghalaya Residents Safety and Security Act 
(MRSSA), kan peit ïa ki nongbylla kiba wan rung shapoh ka 
jylla lem bad kiwei pat ki tnad treikam ki ban don bynta ban 
lum bad pynshisha ïa ki kot ki sla bad ki jingtip kiba donkam.

La ong ruh ba lyngba kane ka Facilitation Center, yn lah 
ruh ban pynkhlaiñ ïa ka jingpyrkhing ïa ka jingrung jong ki 
kam sniew shapoh ka jylla, khamtam eh ïa ka jingsaphriang 
jong u drok, kaba la sdang ban kham jur ha ki bynta bapher 
bapher jong ka Meghalaya.

U Ferdynald Kharkamni ula pynpaw ba ki dap da ka 
jingsngewkhia halor ka rukom pynbeit ïa ka jaka treikam 
hapoh kane ka Facilitation Center ha kaba la buh 2 tylli ki 
jaka treikam bad kawei ka jaka shong jahthait, ha kaba ka 
jingheh jong ka jaka baroh ka long tang kumba 1,000 square 
feet. U la iathuh, ka jaka kaba la shim da ka Tnad Tourism 
na bynta ban buh ïa ki 11 tylli ki dukan bam ne food court 
ka long haduh 11,500 square feet. U Bah Ferdynald ula 
pynpaw ba kane ka jingïapher kaba khraw ha ka jingheh 
jong ka jaka kala pynlong ïa ka Seng ban duh mynsiem bad 
ban kylli balei ba ki tnad treikam kiba don bynta ban peit 
ïa ki kam kiba kongsan kum ka jingpyrkhing ïa ka jingrung 
bad jingmih jong ki briew, ka jingpeit ïa ki nongbylla bad ka 
jingpyrkhing ïa ki kam sniew, ki hap ban treikam ha ka jaka 
kaba rit, katba ka jaka na bynta ka food court pat la pynheh 
haduh 11,500 square feet bad kane kam ïa hap bad ka 
jingthmu ban pyntreikam ïa ka Meghalaya Residents Safety 
and Security Act (MRSSA) 2016.

U la ong, ba ka seng kam pyrshah ïa ka jingtei ïa ka Food 
Court lane ban wan rah ïa ki lad ïohkam ïohjam na bynta 
ki samla, hynrei ka seng ka pyrshah ïa jingpynkylla dur ïa 
katei ka jaka bad la pyrshang ban tei pat da ha kawei ka 
bynta ka bym ïahap bad ka jingthmu jong katei ka jaka. U la 
ong, ka KSU ka ïengskhem ba ka jaka kaba la tei kyrpang na 
bynta ka Facilitation Center kadei ban treikam katkum ka 
jingthmu ba la buh, ym ban pynkylla ïa ka sha kiwei pat ki 
jingtei kiba lah ban pynduh ïa ka jingthmu tynrai jong kane 
ka jaka.

Ka KSU ka dawa na ki tnad sorkar kiba dei peit ba kin 
bishar bniah ïa ka rukom pynïaid bad pynbeit ïa ka jingtei 
ha katei ka jaka, khnang ban pynurlong ïa ka jingthmu ba la 
buh na bynta ka Facilitation Center bad ban pyntreikam hok 
ïa ki mat kiba ïadei bad ka MRSSA bad ka seng kan dang ïaid 
buddien ïa kane ka kam haduh ban da ioh ïa ka jingthoh 
kaba shai na ka sorkar halor ka jingpynurlong ïa ki 
jingdawa jong ka seng. Hadien kata, u la ong, ka seng 
kan sa pyrkhat ïa ka jingai jingïatreilang bad ka Sorkar 
ha kaba ïadei bad kane ka bynta. 

da ka jingbuh ia ki kyndon ban pynurlong ia ki 
mat jingdawa kiba kongsan jong ka jaidbynriew ban 
pyntreikam noh ia ka Inner Line Permit (ILP) ha 
Meghalaya, ban pynrung noh ia ka ktien Khasi ha ka 
Khyrnit kaba Phra jong ka riti synshar ka ri, ban plié 
noh ia ka lad ba ki paitbah ka Jylla kin ioh biang ban 
sdang ia ka jingtih dewiong, ka jingsngewkhia ha kaba 
iadei bad ka jingpyntreikam ia ka FCRA bad kiwei kiwei 
ki mat jingdawa.

u briew uba ju im ban dih kyiad man ka sngi, hynrei um shym la poi pyrkhat ba u la dep iap, 
bad dei tad ynda la leit ka para jong u, ba la lap ba u la khlad. 

Tang mar ia ioh jingtip na ki bor shnong, na ka liang jong ki pulit ki la hiar mar mar sha 
katei ka jaka bad pynlong ia ka jingtohkit kaba bniah bad hadien kata la rah noh ia katei ka 
metiap sha Mawkyrwat Civil Hospital na ka bynta ban leh ia ka Post-Mortem bad kiwei kiwei 
ki jingdonkam. Ha kajuh ka por, ki pulit kila bthah ruh ia ki bahaiing hasem ba kin ujor da ka 
ejahar khnang ba yn lah ban mudui mukotduma halor katei ka jingjia bad ban iaid shakhmat 
ia ka jingtohkit kaba bniah.

Na ka liang jong ki paitbah ki la pynpaw ia ka jingsuba ba utei u briew ula shah pyniap 
dusmon ha ki runar ki bym lah ban tip hynnin ka miet namar ba u don ki dak jingmynsaw 
ha ka khlieh kiba syriem ia ka jingshah tied da ki kynja tiar ba eh bad kila suba jur ruh ba ki 
runar kila pyniap ia utei u rangbah ha kawei pat ka jaka bad hadien kata kila wan bret hapoh 
iew namar ba kam shym la don kano kano ka dak kaba pyni ba ka don kano kano ka jingialeh. 
Hynrei na ka liang jong ki pulit kila ong, ba haduh mynta hi kim pat lah ban pynthikna ia ka 
daw jong ka jingiap utei u rangbah tad haduh ba ki da ioh ia ka kaiphod jong ka post-mortem.

 pynlong ia ka jingpynher lama jong ka Ri Bhoi 
College da u Bah Mayral Born Syiem, MLA ka Nongpoh, 
ha ryngkat ka jingdonlang ki nongpyniaid bad ki dkhot 
jong ka College.

Ia ka prokram rakhe la pynlong ha Conference Hall 
jong ka Ri Bhoi College, ha kaba la wan shim bynta lang 
da u Bah R.R. Makdoh, uba dei uwei na ki riew rangbah 
ba donbyntalang ha kaban seng ia ka Ri Bhoi College, 
u Prof. S.N. Lamare, Head Department jong ka History, 
NEHU, ka Kong W.K. Blah, Secretary ka Governing Body, 
u Bah Baluk Blah, u khun jong u Dr. D.D. Lapang, ryngkat 
bad kiwei kiwei ki riew rangbah.

Ka jingrakhe ka la long kaba iphuh iphieng da ki 
jingshim bynta jong ki nonghikai, ki professor, ki khynnah 
skul bad ki samla pule ryngkat ka jingiashimbynta ha ka 
rwai ka siaw ka put ka tem, ki jingshad bad ka jingpyni 
ia ka sap ka phong jong ki samla.

Ha ka jingai jingkren, u Bah R.R. Makdoh, u Prof. S.N. 
Lamare bad ka Kong Meaidibahun Blah ki la pynpaw ia 
ki kam bad ka jingnoh synniang kaba khraw jong u Dr. 
D.D. Lapang ha kaban seng bad kyntiew ia ka Ri Bhoi 
College. 

Ki la pynpaw ruh ba ka jingtrei jong u kam shong 
tang ha ka liang ka pule puthi, hynrei kala kynthup 
ruh ia ka jingshakri paidbah bad ka jingpyrshang ban 
kyntiew ia ka them Ri Bhoi bad ka jylla Meghalaya hi 
baroh kawei.

U Dr. D.D. Lapang ula shah ithuh kum uwei na ki 
nongialam kiba khraw ka Ri Bhoi, uba la shakri ia ki 
paidbah lyngba ka kam sain hima sima. Ha ka por ba u 
dang im, u la bat ia ki kyrdan kum u Myntri Rangbah ka 
jylla, u Myntri Sorkar bad u MLA ka Nongpoh, kaba u la 
ioh jing jop haduh phra sien kynthih.

Nalor kine, kawei na ki jingnoh synniang kiba khraw 
jong u ka long ka jingpynioh ia ka Ri Bhoi District kaba 
pura ha u snem 1992. U la don bynta ruh ha ka jingseng 
ia ka Northern Ri Bhoi College bad ka Alpha English 
Higher Secondary School, ryngkat bad bun kiwei kiwei 
ki kam kiba thmu ban kyntiew ia ka pule puthi, ka roi ka 
par bad ïaka Them Ri Bhoi.

Ka jingrakhe 42 snem jong ka Ri Bhoi College bad ka 
jingkynmaw burom ia u Dr. D.D. Lapang ka long kum 
ka dak jong ka jingsah kynmaw ia ki jingnoh synniang 
jong u Maheh Dr. DD Langpang lem bad ki nongialam 
ka College kiba la don bynta ban tei ia ka pule puthi bad 
ïaka imlang sahlang ha Ri Bhoi.

katkum ka jingstad saïan ban kyntiew ia ka rep ka 
riang kaba iaineh bad kaba lah ban kyrshan dalade. 
Haba ban jur ia ka jingiar jong ki jingdon jingem ha ka 
mariang bad ka jingiar ha ka rep ka riang ha ka thain 
shatei lammihngi, ula ong ba kane ka thain ka don ka lad 
kaba khraw ban paw kum ka jaka pdeng jong ka rukom 
rep tynrai.

U Lat ula ban jur ba ka rukom rep tynrai kadei 
ban noh synniang ban kyntiew ia ka ioh ka kot jong ki 
nongrep lyngba ki kam kiba khlain kiba kynthup ia ka 
jingpynmih, ka jingpynkhreh, ka jingsong, ka jingpyniaid 
iew bad ka jinglah ban iohrung sha ki iew ki hat.

U la kyntu ruh ban kyntiew ïa ki mar ba la ioh 
jingithuh GI bad kiwei kiwei ki mar tynrai hapoh 
ka jingthmu “Local to Global” bad ka banjur ia ka 
jingdonkam jong ki rukom rep kiba lah ban iaineh kiba 
iadei bad ka khyndew, ka suinbneng bad ki jingdon 
jingem jong ka thain bad ka kyntu ia ki stad saïan, ki 
nongrep bad ki nongthaw polisi ban pyniasoh lang ia ka 
jingstad tynrai bad ka jingwad bniah kaba katkum ka 
juk mynta ban kyntiew ia ka rukom rep tynrai kum ka 
jingkhih jong ki paidbah.

Ka Dr. Joram Aniya kala ban jur ia ka jingiadei kaba 
jan hapdeng ka jingkoit jingkhiah jong ka khyndew, 
ka jingbha jong ki jingbam bad ka bha ka miat jong ki 
briew bad banjur ia ka jingdonkam ban pynduna ia ka 
jingshaniah palat ha ki jingpyndonkam ia ki dawai. Ka 
la ong ba ka rep ka riang kaba iaineh kan don ka bynta 
kaba kongsan ban pynurlong ia ka jingthmu jong ka 
Viksit Bharat 2047.

Ia kane ka jingialang kaba lai sngi, la pynlong 
ha ka jingiatreilang bad ka ICAR, New Delhi; DST–
NECTAR, Shillong, Rani Lakshmi Bai Central Agriculture 
University, Jhansi, Dr. Rajendra Prasad Central 
Agricultural University, Pusa bad ka Gujarat Natural 
Farming Science University kaban iashimbynta da 500 
ngut kiba kynthup ia ki nongrep, ki nongrep kiba dang 
pyndonkam ia ka rukom rep tynrai, ki nongthaw polisi, 
ki nongwad bniah, ki samla pule, ki nongmihkhmat na ki 
karkhana bad ki riewshemphang.

pateng bad ki kam duriaw kiba dang mih.
Ka INS Vikrant, ka jhad kit liengsuiñ jong ka India ba 

shna nyngkong duh hapoh ka ri bad ka lieng iapom ba 
heh tam ba la shna ha ka ri, kadei kawei na ki projek ba 
kongsan ba la ïakren ha kane ka jingleit jngoh. La shna 
da ka CSL na ka bynta ka Indian Navy, ïa kane ka lieng 
kit liengsuin la pyllait paidbah da u Myntri Rangbahduh 
u Narendra Modi ha ka jaka shna lieng ha u Nailur 2022.

Ia kane ka kynhun la ai jingtip lyngkot da u Ashley 
Gomez uba long u Senior Manager (Administration) & 
PRO, Cochin Shipyard Limited, halor ka jingkyntiew ia ka 

manbriew.
U la ong ban pyntreikam ia kane ka aiñ donkam 

ka jingiatreilang hapdeng ki pulit, ki bor district, ki 
nongtrei, ki kontraktor,ki seng bapher bapher ha ka 
imlang sahlang bad ka tnad Labour kan don ia ka bynta 
kaba kongsan bha na bynta ban pyntikna ba ki kyndon 
jong kane ka aiñ kin treikam ha kylleng ki jaka jong ka 
jylla.

U Myntri ula kyntu ruh ia ki Deputy Commissioner 
bad ki ophisar jong ki district ba kin trei ryngkat bad ka 
tnad Labour ban pyntikna ban don ka jingpyntreikam 
ba paka ia ki kyndon jong kane ka aiñ.

Shuh shuh ula bynrap ba ka rukom treikam ba la 
pynkylla kan ai ka jingiatreilang ba kham jan hapdeng 
ki pulit bad ka tnad. Kino kino ki jingujor haba iadei 
bad ka jingshah thombor, ka jingshah niewbein, ne ka 
jingpynmynsaw ki nongtrei dei ban reijistar bad ban 
tohkit katkum ka aiñ.

U la banjur ban don ka jingiatreilang hapdeng ka 
Meghalaya bad kiwei ki jylla kiba ki nongtrei ki wan,na 
ka bynta ka jingbha bad shongshngain jong ki.

U bah Methodius ula ong ba ki nongtrei, ki kontrator, 
ki karkhana bad ki jaka khaii pateng kidei ban tip ia ka 
jingbahkhlieh ia ki nongtrei bad kidei ban pyntikna ia 
ka shongsuk shongshngain jong ki bad kidei ban ioh ia 
baroh ki jingmyntoi, ki jingiada na ki kyndon jong ka 
sorkar.

 ka aiñ.
U Chairman ka NESO u Bah Samuel Jyrwa ula ong, 

ba ka jingiap u Chongtham Vikram Singh kadei kaba 
ym lah ban klet ne kheiñ sting khamtam haba peit ia 
ka jingshah niewbeiñ, ka jingshah pynrem jaidbynriew, 
bad ka jingshah thombor ki briew riewlum ha ki bynta 
bapher bapher jong ka ri India. Ka NESO ka kyntu ia ki 
bor ba dei khmih ban shimkhia ia kane ka kam da ka 
jingkitkhlieh.

  “Ka jingtohkit kadei ban long kaba shai bad ym dei 
ban shah ia uno uno uba donkti ha kane ka kam runar 
ban lait phet. Ka aiñ ka dei ban treikam pyrkhing khlem 
da niew shilliang,” ong u Chairma ka NESO.

Ka jingkhlad noh jong u Chongtham Vikram Singh 
kam dei tang ka jingduh tang ia ka longiing longsem 
bad ki baieid bathoiñ jong u, hynrei kadei ka kam kaba 
pynsngewkhia jur ia ka imlang sahlang ka thaiñ Shatei 
Lammihngi baroh kawei.

 ia baroh ki nongshimbynta, sngewbha ban kiar na 
ki kam be-aiñ ne na kaba thaw ia ka jinglong kaba ialam 
sha ka jingeh ha ka aiñ, kane ka dei ka khubor kaba nga 
kwah ban phah” ula ong.

Haba iadei bad ka jingdawa ban pyntreikam ia ki 
khyrdop talasi bar jylla, u Symbud Myntri Rangbah 
ula ong “Shen, yn sa pynlong ia ka jingjurip lang da ki 
bor synshar district ha Umling Ri Bhoi bad ka Sorkar 
kala bthah ha u Deputy Commissioner ban khlieh ia ka 
jingjurip lang”.

ka jingiakynduh, u CE ula iathuh ba ka jingjah noh 
jong ki Delinators kadei namar ka jingpynher sted ki kali 
ne ka jing aksiden.

“Kam ju jia hangno hangno ba kita ki jingshna kin 
shu jah noh tang na ka daw ka jingpynher sted da ki 
kali. Wat da ka sla dieng ruh kim pat her kumba her kita 
ki nar PWD, kane kadei tang ka jingaidaw bym shong 
nongrim bad kane ka pyni ba ka tnad PWD kam don ia 
ka jingkitkhlieh,” ula ong.

Katkum ka jingong u bah Purningstar, kine ki 
Delinators la mang T.19 lak na bynta ban shna ban 
pynieng naduh na Sadew haduh Mawmaram kaba 20 
km bad kiba bun kiba jah ki long naduh Lad Mawreng 
ter ter shaduh Mawmaram.

Shuh shuh ula ong, haba ka seng ka pan ia ki kot ki 
sla, ka ophis ka ai sha ki tang kawei ka kot kaba la mang 
tang T.10 lak katba ka pisa ba tam kim don jingtip.

Haba iadei bad ka jingpynsngew ka seng, u CE ula 
kular ba un shimkhia bad ka tnad ka la shimkhia ban 
khot tender ban shna da kiwei ki Delinators.

block ha ka shnong Nonglang.
U Nongaiktien jong ka Synjuk u Bah Bistarborlin 

Wanniang ula ong, ba ka jingbuh ïa ka ophis ha Nonglang 
ka long tang shipor bad ha ka jingbishar bniah ka Sorkar 
ïa ka jinglong pdeng jong ka jaka la rai ban buh beit ia ka 
C&RD Block ha ka shnong Tynghor, bad na ka liang jong 
u Bah Prestone ula kular ban pynneh beit ïa ka rai kaba 
la shim ha ki por kiba la dep.

“Ngim kynnoh ne kynthoh ïa ki para thaiñ kiba la ïa 
mih madan, ngi im ha ka ri shynshar paitbah, ki ruh ki 
don ka hok ban dawa. Hynrei kaei kaba ngi dawa naduh 
ba sdang ka long na ka bynta ka jingïabha lang bad ka 
jingiasuk lang,” la ong u Nongaiktien ka Synjuk.

U la ong ba ka jingbuh ïa u mawnongrim ka Ri 
Muliang C&RD Block ha Nonglang ka dei kaba shu buh 
tang shipor katba dang peit bniah ïa ka jaka kaba bit na 
ka bynta ka jingsuk bad iohnong lang u Paidbah ba bun 
jong ka thaiñ. Ula ong ruh ba la jied lai tylli ki jaka ba 
shipor kata ha Tynghor, Nonglang bad Mawthukrah.

“Ym dei ba ka sorkar ka shim ïa ka rai kaba bakla, ngi 
don haduh kumba 58 haduh 60 ki shnong kiba kyrshan 
ïa ngi ban buh ïa ka C&RrD block ha Tynghor,” la ong u 
Nongaiktien.

jaka shna lieng, ki jingdon jingem, ki projek ba kongsan 
bad ki jingtreikam ha kylleng ki bynta bapher bapher 
jong ka kam.

Ki nongthoh khubor kila leit jngoh ruh ia ka New 
Dry Dock, kaba la plie da u Myntri Rangbahduh ka ri u 
Narendra Modi ha u bnai Kyllalyngkot 2024, kaba la shna 
ha ka jinglut kaba T.1,799 klur, kane ka jaka ka jrong 310 
meter bad ka pyngkiang 75 meter bad ka lah ban buh ia ki 
lieng kit liengsuin kiba heh haduh 70,000 ton, kumjuh ruh 
ki lieng ba heh ba iadei bad ki kam khaii pateng, ki jhad 

kit LNG, ki jack-up rig bad kiwei kiwei ki jhad ba kyrpang.
Ha ka ‘Smriti’ Model Room, la batai lyngkot ia ki 

nongthoh khubor halor ki bynta jong ka jingsaindur bad 
jingthmu ban shna ia ki lieng. Nangta ka kynhun kala leit 
jngoh ia ka jaka shna lieng, ha kaba ka la sakhi ia ki kam 
shna tiar bad la ai jingtip shaphang ki kyrdan bapher 
bapher kiba don bynta ha kaba shna ia ki lieng.

Ka CSL kala sdang palat 500 tylli ki projek tei jingtei 
ba thymmai bad palat 2,500 tylli ki projek maramot ia ki 
lieng. Ka kam shna lieng ka kynthup ia ki lieng ha ka kam 
khaii kum ki lieng kit mar, ki lieng kit umphniang, ki lieng 
kit container bad ki lieng ba kit ia ki nongleit nongwan 
bad kumjuh ruh ki lieng elektrik, ki lieng tan um, ki lieng 
kit mar, ki lieng kiba don sha duriaw bad ki jaka buh 
lieng.

Ka kynhun kala leit jngoh ruh ia ki jaka maramot lieng 
bad la ai jingtip shaphang ka jingmaramot bad pynbha 
ia ki lieng jong ka Indian Navy bad ki lieng ba iadei bad 
ki kam khaii. Ka CSL ka don ïa ki jaka ba kyrpang na ka 
bynta ban maramot ha ki dry dock ïa ki jhad kit liengsuiñ 
jong ka Indian Navy bad kala shimti ïa ki kam maramot 
bad pynbha ïa ki jhad kiba kynthup ïa ka INS Viraat, INS 
Vikramaditya bad INS Vikrant.

Ka kynhun kala leit jngoh ruh ia ka International Ship 
Repair Facility, kaba don ia ka kor kaba lah rah ia ki lieng 
kiba haduh 6,000 ton bad bun tylli ki jaka treikam. Kane 
ka jaka ka long shi bynta jong ka jingdon jingem jong ka 
CSL ban maramot ïa ki lieng bad la thmu ban kyntiew ïa 
ka bor jong ka India ban maramot ïa ki lieng hapoh ka ri.


